
KLUMMAN
Tróndur sigur sína hugsan...

André Olsen

Fyrr hevur tað verið so 
at føroyameistarin hevur 
spælt seg í innleiðandi 
undanumfar av Champions 
League kappingini, og ein­
ans hevur havt møguleika 
fyri at luttaka í tí einu kapp­
ingini. Men frá í ár av verður 
tað broytt. Rýkur Víkingur 
– sum í ár umboðar Føroyar 
sum FM-vinnari - tildømis 
út úr innleiðandi undan­
umfarinum av Champions 
League kappingini í ár, fær 
felagið ein eyka møguleika í 
altjóða fótbólti, tá útslidnu 
meistararnir nú flyta yvir í 
Europa League kappingina.

Tað vísir nýggj lóg 
hjá UEFA, sum fyribils er 
galdandi fyri kappingar­
árini millum 2018 og 2021. 
Nýggja lógin sigur, at 
meistaralið, sum verða út­
sligin í innleiðandi undan­

kappingarumførunum av 
Champions League kapp­
ingini, øll fáa ein eyka møgu­
leika við at flyta yvir í eitt 
sokallað ’dedicated champ­
ions path’ í innleiðandi 
undanumfarinum til Europa 
League kappingina.

Spæla ikki við í fyrsta 
undanumfari í ár
Sostatt er greitt, at Víkingur 
í ár í minsta lagi fær fýra 
dystir í altjóða fótbólti. Men 
samanborið við í fjør, tá 
Víkingur spældi seg víðari 
úr fyrsta undanumfari av 
Champions League kapp­
ingini og eisini fekk fýra 
dystir, verður altjóða lut­
tøkan broytt eitt vet í ár. 
Víkingur hevur millum 
annað ikki møguleika fyri at 
spæla við í fyrsta undanum­
fari av Champions League 
kappingini, sum teir í fjør 
spældu í. Í ár spæla fýra lið 
í fyrsta innleiðandi undan­

umfari av Champions 
League. Tað vera lið frá 
londunum, ið liggja sum 
ávikavist nummar 52, 53, 54 
og 55 á UEFA club ranking 
listanum. Føroyar liggur 
í løtuni sum nummar 51 á 
tí listanum, og tí vera tað 
meistaraliðini frá Gibraltar, 
Andorra, San Marino og 
Kosovo, sum koma at spæla 
í fyrsta undanumfari av 
Champions League kapp­
ingini. Víkingur kemur fyrst 
við í kappingina í øðrum 
undanumfari, og tá verður 
mótstøðan munandi størri 
enn hon hevði havt verið, 
um Víkingur spældi við í 
fyrsta undanumfari. Í ár 
kann Víkingur tildømis 
trekkja donsku meistarar­
nar í fyrsta dystinum av 
Champions League kapp­
ingini, ella okkurt hægri 
seedað lið. Rýkur Víkingur 
út eftir teir báðar dystirnar, 
tryggjar nýggja avtalan, at 

felagið í øllum førum fær 
tveir nýggjar dystir í Europa 
League kappingini.

Broytir ikki stórvegis 
fíggjarliga
Fíggjarliga broytir nýggja 
avtalan ikki stórvegis 
fyri føroyskan fótbólt, tá 
føroyameistararnir seinastu 
árini fleiri ferðir hava 
spælt fýra dystir í altjóða 
fótbólti. Millum annað 
spældi Víkingur í fjør fýra 
dystir í Champions League 
kappingini, og fekk felagið 
tá eina inntøku á góðar 
4,8 milliónir krónur netto. 
Nýggja avtalan tryggjar, 
at føroyameistararnir – frá 
at hava verið tryggjaðir 3,4 
milliónir krónur fyri tveir 
dystir - komandi árini vera 
tryggjaðir í minsta lagi fýra 
dystir og 4,8 milliónir krónur 
fyri at luttaka í altjóða fót­
bólti.

Bukaðir 
í Bolzano

Ein broyting hjá UEFA ger nú, at føroyameistarin í minsta lagi 
fær fýra dystir í altjóða fótbólti um árið framyvir, samanborið 
við tveir dystir, sum tað áður hevur verið. Fíggjarliga 
broytir hetta tó ikki stórvegis fyri føroyskan fótbólt

NÚ FÆR MEISTARIN 
Í MINSTA LAGI FÝRA 
DYSTIR

Føroyska manslandsliðið bleiv 
bukað av í Bolzano. Í trimum HM 
undankappingardystum megna vit ikki 
at geva mótstøðu í eina heila dystin. Vit 
aftanfyri við minst trimum málum í øllum 
dystunum í hálvleikinum. Serliga 29-18 tapið 
fyri Italia er tungt, tí okkara spældu so langt 
undir tað, sum teir kunnu.

Føroyskur landsliðshondbóltur hevur 
tað ikki so gott, men gongdin er góð. Vit 
hava nú eitt støðugt landslið og spæla við í 
undankappingunum. Tað er altíð ein vandi 
hjá einum minni góðum landsliðið sum 
okkara, at vit kunnu tapa greitt fyri størri 
tjóðum sum Ukraina og Rumenia.

Vit sóu í øllum trimum  dystunum, at tá 
okkara vóru upp á tað besta, so megnaðu 
vit at spæla við. Tíverri vóru góðu løturnar 
styttri enn ringu løturnar. Tað er altíð 
hugvekjandi, at síggja hvussu føroysk 
landslið stríðast móti yvirmaktini. Men 
millum annað í seinna hálvleiki móti Italia, er 
ongin liðandi á liðnum. Vilja og samanhaldið, 
sum skal bera okkum fram, er vekk.

HM undankappingin er ein nýggj byrjan. 
Tað haldi eg eisini at landsliðið skal 
sleppa at hava lov at siga. Talan er um 
nógvar spælarar, sum ikki hava verið á 
A-landsliðnum fyrr, hava spælt saman, ella 
roynt seg á altjóða stigi.

Eg hevði eisini hug at ilskast, tá vit raktu 
múrin móti Italia, men teir vunnu also á 
Ukraina dagin fyri. Eg eri við upp á, at tað 
nógvir smálutir kundu verið betri, men vit 
mugu eisini minnast til, at vit spæla móti 
londum, ið hava nógv fleiri og betri spælarar 
at velja í millum. Tí mugu vit hava nøkur ting 
á okkara síðu. So sum samanspæl, samanhald 
og vilja. Tað seinasta kunnu vit fílast á í 
løtum móti Italia, men hini bæði koma bara, 
um vit halda fram við at spæla og venja.

Tí má alt hondbóltsføroyar lyfta í felag. Ikki 
bara spælararnir, men eisini venjararnir, 
nevndir og hondbóltssambandið og 
baklandið hjá teimum. Vit mugu í felag lyfta 
føroyskan hondbólt á eitt hægri stig. Gera vit 
tað, so verður landsliðið betri.

Tróndur Arge


